
ÓKEDAULATAN RAKYATÓ 

HALAMAN 9

MINGGU KLIWON, 2 JUNI 2024

(24 DULKAIDAH 1957)

Menginthili
LAGI rame warta koran

lan medsos anane anggota

Densus 88 Anti Teror Polri

sing nginthili alias

menginthili Jaksa Muda

Tindak Pidana Khusus,

Jampidsus Kejaksaan RI,

Febry Ardiansyah, siki-siki

kiye. Pikirane wong-wong,

anane kasus menginthili

kuwe bisa dadi nduga-

nduga, aja-aja jaksa sing

dikinthili teroris. Kayata

wong telu, kaya biasane,

Wirya Pantek, bojone,

Mbekayu Yati Gutheng, lan

tangga njalukan, Karto

Ngethether uga dadi reriun-

gan dopokan babagan kuwe

neng bale-bale umahe Wirya

Pantek sore-sore.

"Anggota Densus kuwe

pasukan anti teroris neng

Indonesia. Salah sijine tugas

Densus 88, ya menginthili

teroris. Aja-aja Jampidsus

Febry Ardiansyah teroris...?

Lha, Pak Febry malah lagi

olih pengaleman masyara-

kat merga dheweke wani ny-

omoti koruptor timah ilegal

sing gedhene luwih sekang

200 triliun rupiah, koh.

Mosok dheweke teroris? Ora

mungkin! Aja-aja kewalik,

ya, bojoku sing paling manis

se-RT?" pitakonane Wirya

Pantek maring bojone.

Kanthi ambegan ngos-

ngosan kaya basur, Mbek-

ayu Yati semaur, "Kerjane

anggota oknum Polri koh

kaya kuwe, ya? Mestine kan

maring Papua nganah.

Nyekeli teroris nyata sing se-

ring gawe teror ngasi mateni

guru, pegawai kantoran lan

masyarakat sipil liyane.

Lha, Jampidsus Febry sing

apik mbelani rakyat, njaga

duit rakyat, koh malah

dikinthili! Kerja menginthili

sing kaya kuwe jelas wagu

jegu. Alhamdulillah, wong

sing kaya kuwe wis dicekel

neng Polisi Militer. Oknum

Densus anti terror malah

neror Jaksa. Amit-amit ja-

bang bayi umur 25 tahun.

Amit-amit jabang bujang!

Sing teroris jane sapa, Kang

Karto?"

Merga ditakoni Mbekayu

Yati sing kaya kuwe, Karto

Ngethether semaur. "Amit-

amit jabang randha.

Sampeyan padha isin takon,

ya? Malu bertanya sesat di

jalan, besar kemaluannya

sesak jalannya. He... he...

mulane mayuh takon mar-

ing pengadilan bae. Oknum

Densus 88 kuwe jane lagi

kerja apa, ya? Kayane ana

sing prentah, ya kuwe wong

sing pangkate luwih dhuwur

lan balane koruptor timah,

ndhean. Kerjane Jaksa

nyekeli koruptor timah

ngasi triliunan rupiah, mbok

bener ya Pak Hakim?

Kapan oknum Densus 88 di-

adili Pak Hakim? Kapan ko-

ruptor gedhe-gedhean kuwe

diadili, Pak Hakim? Tulung

sanksine dimlaratna bae

lah, apa dipateni bae Pak

Hakim?                         

